
Jon naiz, 16 urte ditut, eta asko gustatzen zait skatea. Ile luzea 
daukat, eta ez nau askorik arduratzen nire itxurak; izan ere, 

skatean ibiltzeko trikimailuak entseatzen, lagunekin ekitaldiak 
antolatzen eta halakoak Instagramen argitaratzen pasatzen 
dut nire denbora guztia. Egunen batean influencer izan nahi 

nuke, eta gustuko dudanagatik enpresek niri ordaintzea.

Alaia naiz, 16 urte ditut. Atentzioa ematea gustatzen zait, eta 
lagunei bromak egitea. Zenbat eta gehiago, hobe: guztiak 
shockean… Ezagun eta garrantzitsu sentiarazten nau horrek. 
Futbolean jokatzen dut, eta asko balio du horrek, mutilen arreta 
erakartzeko. Zure burua indartsu ikusten baduzu eta gauza bortitzak 
esaten badizkiezu… oso gustuko dute hori, horrela trata ditzazun 
nahi izaten baitute. Nire Instagrameko erabiltzaileak nire izena dauka, 
baina argazkiak ez dira nireak nahitaez.

Sara dut izena, 17 urte ditut, eta oso gustuko dut musika, 
TikTokeko bideoak ikustea eta lagunekin erronkak 
egitea. Noizbehinka, skatean ibiltzen naiz, eta nire 
gustuko musika entzuten duten lagunekin elkartzen 
naiz, talde berekoak garela sentiarazten baitit horrek.

Paulo dut izena, eta 17 urte ditut. Oso gogoko dut futbola, eta, 
tarteka, skatean ibiltzen naiz lagunekin, Sararekin, adibidez. 
Sarak oso bideo dotoreak partekatzen ditu. Skatean ibili ondoren, 

taldearekin zerbait jatera joatea gustatzen zaigu.

Gaizka naiz, 15 urte ditut, eta lotsatia naiz. Dena den, gustatzen zait 
Instagramera konektatzea jarraitzaile asko dituen erabiltzaile anonimo 
baten bidez. Inork ez daki ni naizela, eta bururatzen zaidan edozer esan 
dezaket horrela, lotsatu edo ikaratu gabe. Astialdian, Netflix ikusten dut, 
beti dago zerbait berria ikusteko.

Daniel dut izena, 17 urte ditut, eta uste dut nahiko 
graziosoa naizela. Gauzak diren bezala esan ohi ditut, 
jendeari gustatu edo ez.

Marta naiz, 25 urte ditut, eta Jonen arreba nagusia naiz. Asko maite dut 
anaia, eta, egiten duen guztian, haren alde egiten saiatzen naiz.

